
ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՕԳՈՍՏՈՍԻ 11-ի N 1266-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Առողջապահության նախարարություն

	17.07.2024թ.

	
	N 020/45594-2024

	Դիտողություններ և առաջարկություններ չկան: 
	Ընդունվել է:

	2. Էկոնոմիկայի նախարարություն

	22.07.2024թ.

	
	N 033/46728-2024

	N 1 հավելվածի 7.11․ կետի հղման 13-րդ կետը փոխարինել 12-րդ կետով,

	Ընդունվել է:
Կատարվել է համապատասխան փոփոխություն:

	N 1 հավելվածի 6․4․ կետի հղման 8-րդ սյունակում «10-րդ հոդվածի 2-րդ կետը» բառերը  փոխարինել «10-րդ հոդվածի 2-րդ և 3-րդ կետեր» բառերով,
	Ընդունվել է:
Կատարվել է համապատասխան փոփոխություն:

	N 2 հավելվածի 6․1․ կետի հղման 8-րդ սյունակում ավելացնել հստակ հոդվածը և կետերը,
	Ընդունվել է:
Կատարվել է համապատասխան լրացում:

	ողջ փաթեթում ներառված ՄՄ ՏԿ 022/2011  տեխնիկական կանոնակարգին առնչվող հղումները վերախմբագրել։
	Ընդունվել է:
Կատարվել են համապատասխան փոփոխություններ:

	3. Ֆինանսների նախարարություն

	23.07.2024թ.

	
	N 034/47064-2024

	Դիտողություններ և առաջարկություններ չունի: 
	Ընդունվել է:

	4. Սննդամթերքի անվտանգության տեսչական մարմին

	17.07.2024թ.

	
	N /45634-2024

	Հիմք ընդունելով Եվրասիական տնտեսական հանձնաժողովի խորհրդի 2024 թվականի ապրիլի 12-ի թիվ 52 որոշումը, առաջարկում եմ Հայաստանի Հանրապետության կառավարության 2022 թվականի օգոստոսի 11-ի N 1266-Ն որոշման 3-րդ կետով սահմանված ժամկետը փոխել 2025 թվականի հուլիսի 1:
	Ընդունվել է:
Կատարվել է համապատասխան փոփոխություն:

	5. Արդարադատության նախարարություն

	30.08.2024թ.

	
	N 035/55521-2024

	1. Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2022 թվականի օգոստոսի 11-ի N 1266-Ն որոշման (այսուհետ՝ Որոշում) 3-րդ կետում 2024 թվականի հունվարի 1-ից բառերը փոխարինել 2025 թվականի հուլիսի 1-ից բառերով, նկատի ունենալով «Նորմատիվ իրավական ակտերի մասին» օրենքի 30-րդ հոդվածի 2-րդ մասի դրույթը, համաձայն որի՝ ժամանակավոր գործողություն կարող է սահմանվել ողջ նորմատիվ իրավական ակտի կամ դրա առանձին մասերի համար: Մինչև սահմանված ժամկետի ավարտն ակտն ընդունող մարմինը կարող է երկարաձգել ակտի գործողության ժամկետը կամ դրան հաղորդել անժամկետ բնույթ, անհրաժեշտ է Նախագծի 1-ին կետի 1-ին ենթակետը հանել, քանի որ Որոշման 3-րդ կետով սահմանված N 18 Հավելվածը արդեն իսկ 2024 թվականի հունվարի 1-ից ուժի մեջ է մտել, միաժամանակ հաշվի առնելով այն հանգամանքը, որ ժամկետի փոփոխությունը պայմանավորված է Նախագծի 1-ին կետի 14-րդ ենթակետով նախատեսված N 18 Հավելվածի նոր խմբագրությամբ շարադրելով, անհրաժեշտ է Նախագծի 2-րդ կետում նախատեսել դրույթ, որի համաձայն N 18 Հավելվածի ուժի մեջ մտնելու ժամկետները սահմանված կլինեն և վերջինս խմբագրել հետևյալ բովանդակությամբ՝ «Սույն որոշումն ուժի մեջ է մտնում պաշտոնական հրապարակմանը հաջորդող օրվանից՝ բացառությամբ Նախագծի 1-ին կետի 14-րդ ենթակետի, որն ուժի մեջ է մտնում 2025 թվականի հուլիսի 1-ից:»:
	Ընդունվել է:
Կատարվել է համապատասխան փոփոխություն:

	2. Նախագծի Հավելված N  1-ի 5.3 կետից և Հավելված N 7-ի 1.9 կետից հետո անհրաժեշտ է վերանայել կետերի հերթական համարակալումը, միևնույն ժամանակ Հավելված N 6-ի ողջ տեքստի ենթակետերը անհրաժեշտ է համարակալել արաբական թվանշաններով և տեքստից բաժանել փակագծով, նկատի ունենալով՝ «Նորմատիվ իրավական ակտերի մասին» օրենքի 14-րդ հոդվածի 5-րդ մասի դրույթներին, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է:
Կատարվել են համապատասխան փոփոխություններ:

	3. Նախագծին կից ներկայացված Հավելվածների (այսուհետ՝ Հավելվածներ) ողջ տեքստում կիրառված «Հայաստանի Հանրապետության օրենսդրությամբ սահմանված կարգով» ձևակերպումն անհրաժեշտ է հստակեցնել՝ հաշվի առնելով այն հանգամանքը, որ օրենսդրությունը լայն հասկացություն է, մասնավորապես՝ «Նորմատիվ իրավական ակտերի մասին» 2-րդ հոդվածի 1-ին մասի 7-րդ կետի համաձայն՝ օրենսդրությունն օրենսդրական և ենթաօրենսդրական նորմատիվ իրավական ակտերի ամբողջություն է:
	Ընդունվել է մասնակի:
[bookmark: _GoBack]Ներկայացված դիրքորոշումն ընդունվում է ի գիտություն և հաշվի կառնվի հետագայում իրականացվելիք փոփոխությունների շրջանակում:  

	4. Հավելվածների ողջ տեքստում անհրաժեշտ է «ՀՀ» հապավումները բացել, նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ և 3-րդ մասերի իրավակարգավորումները:
	Ընդունվել է:
Կատարվել են համապատասխան փոփոխություններ:

	5. Հավելվածների ողջ տեքստում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:
	Ընդունվել է:
Կատարվել են համապատասխան փոփոխություններ:

	6. Նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումը՝անհրաժեշտ է Հավելվածների կետերի համարները տեքստից բաժանել միջակետով, մասնավորապես՝ Հավելված N 4-ի 1.11 և 6.3 կետերի, Հավելված N 5-ի 1.6 և 6.1 կետերի, Հավելված N 8-ի 1.6, 4.5 և 4.15 կետերի, Հավելված N 10-ի 1.4 կետի, Հավելված N 11-ի 1.11 և 2.2 կետերի և Հավելված N 13-ի 1.9 կետից հետո բոլոր կետերի համարները:
	Ընդունվել է:
Կատարվել են համապատասխան փոփոխություններ:



